Meddwl am Marc


Marc Pennod 12 adnodau 13-17  

Talu Trethi Cesar

Roedd y Phariseaid a chefnogwyr Herod wedi ymuno â’i gilydd i gynllwynio yn erbyn Iesu (Marc 3:6), er nad oedden nhw’n ffrindiau cyn hyn.  Daethon nhw at Iesu gan ddweud y gwir amdano.  Beth ddywedon nhw?

1. “Athro, dyn ni’n gwybod dy fod di’n   _______.”
2. “Dwyt ti  ddim yn un i gael dy  ______  gan bobl eraill.”
3. “Rwyt ti’n ___  ffordd  Duw, ac yn glynu wrth yr hyn sy’n ___ .” (adn 14)

Doedd Iesu ddim yn newid ei feddwl er mwyn ennill cefnogaeth pobl, ac roedd e’n onest.  Ydyn ni yr un peth â Iesu?
Ydy’r Phariseaid yn gofyn cwestiwn gonest neu ydyn nhw eisiau twyllo Iesu?

(adn 15)  Oedd gan yr Iddewon ddewis i dalu trethi i Gesar?  Oes gyda ni ddewis i dalu trethi ai peidio?
Mae Iesu’n syfrdanu’r arweinwyr Iddewig gyda’i ateb. Mae’n edrych ar y darn arian ac yn gweld stamp Cesar arno.  Mae’r llun yn dweud mai Cesar biau’r arian.  Ond yr ochr arall i’r geiniog, medd Iesu, yw fod gan Dduw hawl ar ein bywyd cyfan, am ei fod wedi ein creu ni (Genesis 1:26-27). 

Cwestiwn: Ydy cyfraith gwlad weithiau’n yn mynd yn groes i’r hyn mae Duw’n dweud wrthon ni am wneud?  Beth sydd gan y Beibl i’w ddweud?
· Darllenwch Daniel 6:6-10 pan ddywedodd y gyfraith wrth Daniel fod yn rhaid i  bawb weddïo ar y brenin

· Yn Actau 5:29 lle mae Pedr yn dweud fod yn rhaid gwrando ar lais Duw ac nid ar ddynion.

Oes cyfreithiau heddiw sy’n dweud yn groes i’r hyn mae Duw’n ei ddweud? Ydy ein llywodraeth yn cael ei ddylanwadu gan bobl neu ydyn nhw’n “dysgu ffordd Duw, ac yn glynu wrth yr hyn sy’n wir?” (adn 14)  Mae Iesu’n ein dysgu fod yn rhaid i ni fod yn effro wrth weithio allan lle mae Duw yn ffitio yn ein bywyd a’n bod i wneud hyn am mai fe yw’r Arglwydd ar ein bywyd .

Gweddi: Gwna ni’n onest yn y ffordd  byddwn ni’n trin arian, ac yn ddoeth ynot ti.  Helpa ni i weddïo dros ein harweinwyr gan gofio fod angen dy arweiniad  arnyn nhw bob amser. Gofynnwn hyn yn nerth dy Ysbryd Glân. Amen.

Gweddi:  Helpa ni i roi’r lle cywir i ti yn ein bywyd fel y byddwn bob amser yn dangos ein bod yn perthyn i ti. Bydd yn sylfaen i’n bywyd ac yn graig y medrwn bwyso arno. Gofynnwn hyn yn dy enw’n unig. Amen

